
Johanna Brandt - Vierde Visioen: Die rampe wat Suid-
Afrika gaan tref. 

"Spaar! Spaar Suid-Afrika!" het sy beangs geroep. 

"Wat sien jy?" het die Boodskapper gevra. 

Johanna vertel self: Ek het `n pragtige land gesien wat 
deur `n siedende orkaan geteister word. Die vreemdste 
vir my was die onverwagsheid van die storm. So 
angswekkend was dit dat selfs die aarde gelyk het asof 
sy brul en beef terwyl die bliksemstrale en die 
gedonder van verwoede elemente die swart wolke 
uitmekaar skeur en toe `n stortvloed van vuur en 
haelstene op die aarde neergeslinger het. Oraloor was 
daar bloed en verwoesting wat gedreig het om alles 
wat leef van die gesig van die aarde weg te vee. Ek het 
gesien hoe menslike gedaantes soos blare voor die 
wind uitmekaar gejaag en na alle dele van die land 
agtervolg word. 

Dit was 'n skrikwekkende toneel wat my gedagtes tot 
vandag toe nog kwel. Maar dit was nie al nie. Die 
storm van wanhoop wat Suid-Afrika met vernietiging 
bedreig het, het gelyk asof dit oor die volle lengte en 
breedte van die aarde woed. Dit het ook gelyk asof die 
duisternis van ’n verskriklike nag oor mens en dier 
toegesak het en baie siele het werklik, net soos die 
Boodskapper gesê het, gebid dat die dood hulle moes 
verlos - maar tevergeefs.  

Johanna het later verder uitgebrei op wat sy in daardie 
verskriklike visioen gesien het; 

Die uitbreek van die storm was vreemd en heeltemal 
onverwags. Dit was 'n angswekkende uitbarsting van 
ongekende woede! En nadat Suid-Afrika verwoes is, het dit 
weer net so plotseling bedaar. Dit was maar van korte duur 
ten spyte van die oorweldigende hewigheid daarvan. 

Die Boodskapper: "Nee, die tonele wat jy gesien het, is 
onvermydelik. Die rampe waarmee Suid-Afrika bedreig 
word, sal langsamerhand veroorsaak word deur haat en 
nyd, geweld, onreg en jaloesie. Die storm is 'n uitbarsting 
waarteen niemand bestand sal wees nie, 'n storm van ’n 
lank gekweekte agterdog, stelselmatige kwaadstekery 
huigelary, bedrog, verdrukking en bose hartstogte—al die 
kwaad wat oor die jare opgehoop en opgekrop is, is in die 
harte van die volk. 

"Wat mense saai, dit moet hulle ook maai. Hulle het 
wind gesaai en hulle sal storm maai. In Suid-Afrika, meer 
as in enige ander land in die wêreld, het hulle die knie 
gebuig voor die god van goud. Met wraaksug en bittere 
onversoenbaarheid aan die eenkant en onreg, geweld en 
hebsug aan die anderkant, is die terrein lankal reeds in 
'n honderdduisend harte in Suid-Afrika voorberei vir 
hierdie storm van vergelding wat aanstons moet kom. 

"Moenie bevrees wees nie! Jy het gesien dat die 
uitbarsting kort van duur sal wees, Jy is geroep om jou volk 

te waarsku deur 'n lewende voorstelling te maak van die 
toneel. Berei die volk voor om in geregtigheid verenig 
te wees in 'n poging om die mag van die storm te breek,  

"Voorwaar, ek sê vir jou, die oordeel wat nie afgeweer 
kan word nie, kan versag word — die verskrikking kan 
verkort word. Die rampe kan nie vermy word nie, maar 
dit kan verminder word. Dit hang af van jou getrouheid. 
Dit hang af van die krag van jou oproep en of die volk 
daaraan gehoor sal gee. 

Hier sien ons dat versoening oor alle grense binne ons 
volk tussen volksgenote van die Bloedrivier Gelofte-
volk `n absolute voorvereiste is vir versagting van die 
oordeel wat nie afgewend kan word nie. 

Die feit dat Suid-Afrika nie so erg sou deurloop as die res 
van die wêreld nie, was darem 'n troos. Die Boodskapper 
het aan Johanna gesê dis omdat God Suid-Afrika gekies 
het as 'n spesiale instrument waardeur die hele wêreld 
geseën sou word. Hy het ook 'n spesiale waarskuwing met 
'n besondere doel aan die mense van hierdie land gerig. 

Suid-Afrika, God se pêrel 

Maar weet dit, het die Engel aan haar gesê, hierdie 
Boodskap van profetiese waarskuwing sal eerder deur 
die eenvoudige en onbedorwe mense van die wêreld 
geglo word, en wanneer die tyd kom vir die profetiese 
rampe vir hierdie land om vervul te word, sal die ganse 
wêreld sien hoe deeglik julle voorbereid is en hoe goed 
julle daartoe in staat is om jul probleme die hoof te 
bied. Hulle sal sien dat julle dapper is en ten volle 
vertrou in die aangesig van die grootste gevare, dat 
julle kalm bly onder die siedende woede van die storm, 
dat julle jul plig doen ten spyte van die gevare en 
beproewinge, en hulle sal die getuienis van julle 
voorbeeld aanvaar en gedwing word om dit te volg 
sodat hulle gered kan word op die Groot Dag wat 
gaan kom. 

Hier is weereens `n vaste bevestiging dat die 
Boerevolk, die Bloedrivier-Geloftevolk sal moet intree 
vir die hele wêreld se gelowige Israeliete! 

God ontferm Hom oor Suid-Afrika! het Johanna besef, 
maar dis nie al nie - daar is ook voorwaardes en 
verantwoordelikhede wat by die volk berus. Sy gaan 
dan voort: 

O Volk van Suid-Afrika, groot is die offer wat van jou 
gevra word! Groot die verantwoordelikheid wat op jou 
rus! Jy sal die boodskap deur die geloof alleen 
aanneem, sonder bewys, sonder hoër outoriteit van die 
geskrewe woord—maar die wêreld sal dit aanneem 
deur die getuienis van die vervulling van die profesieë 
van die rampe wat oor jou moet kom! Deur jou lyding 
dus!"  

Die offer waarna Johanna verwys en wat van Suid-
Afrika gevra word, is die offer van volkome geloof. Suid

-Afrika is 'n pêrel in die oë van ons Meester, het die 
Boodskapper haar meegedeel. Want hier in Suid-Afrika 
sal die eerste groot wonders van die nuwe eeu van 
Openbaring plaasvind. Deur Suid-Afrika sal die wêreld 
gedwing word om te glo dat die Wederkoms van die 
Saligmaker op hande is. 

Dan gaan sy verder: 'n Pragtige lig, nie van hierdie 
wêreld nie, het oor die troostelose toneel gespoel en ek 
het in verwonderde eerbied gestaar. Ek het die 
glorieryke en verhewe Teenwoordigheid van ons 
geliefde Meester in ons midde gesien — hier in Suid-
Afrika. En dit was die hele betekenis van die visioene 
wat ek gesien het – dat Jesus Christus onse God 
(JaHWèshua die Messias en onse Elohim) na ons sal 
kom wanneer die storms van suiwering en voorbe-
reiding verby is en die mense se harte deur lyding 
gereedgemaak is om Hom te ontmoet. 

Die Wederkoms van Christus na die nag van storm, 
skryf Johanna, sal met groot verrassings gepaard 
gaan, want die nederige- en veragte sal verhoog word, 
en die hovaardige sal tot in die stof verneder word. 

In hierdie stryd tussen Lig en Duisternis, word menslike 
werktuie aan beide kante gebruik. En hulle is gewillige 
werktuie. 

Daar is nie so iets soos dwang nie, vrywillig kies ons 
elkeen die kant waar ons wil staan. Daarvoor het God 
die stem van die gewete in ons binneste geskep. Ons 
weet dus dat in hierdie laaste stryd tussen goed en 
kwaad ons self besluit het waar ons wil staan. 

Na hierdie nag van verskrikking, het sy die dag sien 
breek, en dit was asof die Hemel oor Suid-Afrika 
neergedaal het. 

Elke lid van hierdie Geloftevolk sal self na sy eie 
gewete moet luister, elkeen sal self moet besluit vir 
wie hy `n offer gaan maak, vir JaHWeH of vir Babel.  

Gaan hy nog aanhou om homself tot op die end te 
verryk, met die gedagte; "ag wat, as die dinge begin, 
sal ek al die nodige dinge vir my God in plek kry". 
23 As jy dan jou bydrae na die altaar (Bloedrivier/AriEl) 
bring en dit jou daar byval dat jou broeder iets teen jou het, 

24 laat jou bydrae daar voor die altaar bly en gaan versoen 
jou eers met jou broeder, en kom dan en bring jou bydrae. 

Of gaan u, soos per instruksie in Matthéüs 5:23-24, 
onmiddellik werk maak daarvan dat u met u broer 
gaan versoen voordat u die groot offer, naamlik `n 
verootmoedigingsoffer en `n nuwe Gelofte voor God, 
die Elohim van hemel en aarde gaan aflê.  

Daar is egter geen ander alternatief vir ons nie. Indien 
ons `n toekoms vir ons kinders in hierdie land wil hê, is 
dit slegs JaHshua wat dit vir ons sal bewerkstellig. Deur 
nie ag te gee op hierdie beroep nie, sal u onverskillig 
wees, nie net voor JaHWeH nie, maar ook onverskillig 
teenoor die toekoms van u volk.  

Amein! 

Groot Johannes Evangelie. Boek 6, Hfs 174 Die 
voorspelling van die groot oordeel van die huidige tyd 

(Die Meester JaHshua:) 'Soos wat dit egter met die 
oordeel oor Jerusalem sal gaan, so sal dit ook gaan 
met `n toekomstige, groot oordeel oor die wêreld, 
wanneer Ek `n definitiewe einde sal maak aan die 
groot hoer van Babel. Dit sal dan `n oordeel wees soos 
ten tye van Noag en ten tye van Sodom en Gomorra. 

[2] Dan sal daar ook groot tekens op aarde, op see en 
aan die hemel plaasvind, en Ek sal knegte opwek wat 
vanuit My woord die komende oordeel op velerlei 
wyse sal voorspel. Maar as gevolg van die hoogmoed 
van die mense sal hulle nie daarna luister nie, ... 

[3] So sal in dieselfde tyd ook talle jongelinge visioene 
hê, en talle jong vroue sal voorspel oor die dinge wat 
sal kom. Geseënd is diegene wat hom daardeur sal 
verbeter en hom waaragtig sal bekeer! 

[4] Die voortekens sal mens net so maklik kan herken 
as wat aan `n vyeboom te sien is dat die voorjaar kom 
sodra sy takkies sappig word en gaan uitloop. 

[5] Dan sal daar hier en daar tussen die volke groot 
oorloë voorkom, en die een volk sal optrek teen die 
ander; ook sal daar `n groot skaarste intree en sal daar 
allerlei epidemiese siektes uitbreek, soos wat dit by 
die mense tot dan toe nog nooit voorgekom het nie. 
Ook sal dit deur groot aardbewings voorafgegaan 
word, om te maak dat die mense mekaar daardeur tot 
boetedoening en liefdadigheid sal aanspoor. Geseënd 
is diegene wat hom daardeur sal laat lei! 

[7] ..... Maar van nou af sal daar nog geen volle twee 
duisend jaar verbygaan voordat die groot oordeel op 
hierdie aarde sal plaasvind nie; en dit sal dan duidelik 
die jongste, maar tewens ook die laaste oordeel op 
hierdie aarde wees. 

[8] Eers daarna sal die paradys op aarde kom, en die 
wolf en die lam sal vreedsaam in één stal woon en 
saam uit één skottel eet. 

[9] As die oordeel naderkom, sal die teken van die 
Menseseun ook aan die hemel te sien wees, wat 
beteken dat die hemel in die mens My as die enigste 
Meester van hemel en aarde sal erken, en die siel van 
die mens sal My prys en die hoogste lof gee.  

[10] Dit is dan egter nog nie die voleindiging van die 
mens nie. Maar wanneer Ek, lig en stralend in die 
wolke van die hemele, met alle hemelmagte, onder 
geskal soos van talle oorlogs- en oordeelsbasuine in 
die lewende woord vir alle mense sal optree in die 
egte hemel, wat in die hart van die mens is, dan het 
die wêreldoordeel gekom.  


